
    

Kommuninut, Nunaqarfinnut, Isorliunerusunut, Attaveqaqatigiinnermut Ineqarnermullu Naalakkersuisoq 

Naalakkersuisoq for Kommuner, Bygder, Yderdistrikter, Infrastruktur og Boliger 

 

 

1 
 

Inatsisartuni ilaasortaq Anthon Frederiksen, Partii Naleraq  

/Maani   

 

Qulimiguulinnik timmisartuussisarnerit pillugit § 37 naapertorlugu 

apeqquteqaat nr. 2018-014-imut akissuteqaat 

 

Inatsisartut Suleriaasianni § 37 naapertorlugu qulimiguulinnik timmisartuussisarneq 

pillugu Naalakkersuisunut apeqquteqaateqarputit. Apeqquteqaatit uannut 

akisassanngorlugu innersuunneqarpoq. 

 

Apeqqut 1. 

Nunatta avannaani silaannakkut angallassineq pitsaanerulersinniarlugu 

Naalakkersuisut qanoq iliuuseqarfiginiarpaat? 

Akissut: 

Siusinnerusukkut § 37 naapertorlugu apeqqut nr. 2017-233-mut, § 37 naapertorlugu 

apeqqut nr. 2017-250-imut, § 37 naapertorlugu apeqqut nr. 2017-255-imut, kiisalu § 37 

naapertorlugu apeqqut nr. 2017-257-imut akissuteqaatikka sisamaasut 

innersuussutigissavakka. 

 

Apeqqut 2. 

Nunatta avannaani kaperlaap nalaani silaannakkut angallannikkut qulimiguullit 

sorliit atorluarneqarsinnaanerisa misissuiffigineqarnissaat Naalakkersuisut 

suliniuteqarfigisinnaavaat? 

Akissut: 

§ 37 naapertorlugu apeqqut nr. 2017-257-imi apeqqutit immikkoortuisa sisamaannut, 

pineqartumut tunngasumut akissuteqaatiga innersuussutigissavara. 

 

Apeqqut 3. 

Naalakkersuisut nunarput tamaat isigalugu silaannakkut angallannermi 

ajornartorsiutit ataavartumik aaqqiivigineqarnissaat qanoq sulissutiginiarpaat? 

Akissut: 

Naalakkersuisut silap pissusai unammillernartut nunatsinni atugaasut 

naalakkersuiffigisinnaanngilaat. Kisiannili Naalakkersuisut 

naalakkersuisooqatigiinnissamut isumaqatigiissut naapertorlugu Kalaallit Nunaanni 

silaannakut angallannermi attaveqaatinik nutarterinissaq siunnerfigalugu sulipput. 

Matumani immikkut 2015-imi ukiakkut ataatsimiinnermi imm. 18-ip aamma 167-p, 

Attaveqaatinut aningaasaliinissat pillugit isumaqatigiissut 2. december 2015-imeersumut 

kiisalu Inatsisartut mittarfiit ilusissaannut nutaanut atatillugu 2018-imut Aningaasanut  

Inatsimmut aalajangiinerannut tunngasut suliarineqarnerinut atatillugu aalajangiinerit 

innersuussutigissavakka. 

Neriuppunga qulaani allaqqasuni apeqqutitit akineqartut. 

 

Inussiarnersumik inuulluaqqusillunga 

 

 

 

Erik Jensen 


